[bookmark: _Hlk103166844][bookmark: _Toc84334888]ਨੌਜਵਾਨਾਂ ਲਈ ਕੰਮ ਦੀ ਦੁਨੀਆ ਨਾਲ ਵਿਚਰਨ ਦੀ ਲੋੜ
ਮਾਤਾ-ਪਿਤਾ ਅਤੇ ਦੇਖਭਾਲ ਕਰਨ ਵਾਲਿਆਂ ਲਈ ਜਾਣਕਾਰੀ
ਨੌਜਵਾਨਾਂ ਨੂੰ ਰੁਜ਼ਗਾਰ ਮਾਲਕਾਂ ਕੋਲੋਂ ਕੰਮ, ਤਨਖਾਹ ਉੱਤੇ ਕੰਮ ਕਰਨਾ ਅਤੇ ਕੰਮ ਵਾਲੀ ਥਾਂ ਲਈ ਲੋੜੀਂਦੇ ਬਹੁਮੁੱਲੇ ਹੁਨਰ ਸਿੱਖਣ ਲਈ ਮੌਕਿਆਂ ਦੀ ਲੋੜ ਹੁੰਦੀ ਹੈ। ਇਹ ਸਾਰੇ ਨੌਜਵਾਨਾਂ ਉੱਤੇ ਲਾਗੂ ਹੁੰਦਾ ਹੈ, ਭਾਵੇਂ ਉਹ ਯੂਨੀਵਰਸਿਟੀ ਵਿੱਚ ਸਿੱਧੇ ਦਾਖ਼ਲੇ ਦੇ ਚਾਹਵਾਨ ਹੋਣ, ਸਕੂਲ ਛੱਡਣ ਤੋਂ ਬਾਅਦ ਹੋਰ ਸਿਖਲਾਈ ਲੈਣ ਦੀ ਇੱਛਾ ਰੱਖਦੇ ਹੋਣ, ਜਾਂ ਸਿੱਧਾ ਕੰਮ ਦੇ ਖੇਤਰ ਵਿੱਚ ਜਾਣਾ ਚਾਹੁੰਦੇ ਹੋਣ।
ਕੰਮ ਦੀ ਦੁਨੀਆ ਵਿੱਚ ਵਿਚਰਨ ਨਾਲ ਨੌਜਵਾਨ ਲੋਕਾਂ ਨੂੰ ਸਮਝਣ ਵਿੱਚ ਮਦਦ ਮਿਲਦੀ ਹੈ ਕਿ ਉਹ ਸਕੂਲ ਵਿੱਚ ਜੋ ਸਿੱਖ ਰਹੇ ਹਨ ਉਹਦਾ ਵਿਹਾਰੀ ਉਪਯੋਗ ਕੀ ਹੈ, ਇਹ ਉਨ੍ਹਾਂ ਦੀ ਸੋਚ ਨੂੰ ਵੱਡਾ ਕਰਦਾ ਹੈ, ਉਨ੍ਹਾਂ ਦੀਆਂ ਉਮੀਦਾਂ ਵਿੱਚ ਵਾਧਾ ਕਰਦਾ ਹੈ, ਅਤੇ ਉਨ੍ਹਾਂ ਲਈ ਮੌਜੂਦ ਕਈ ਤਰ੍ਹਾਂ ਦੀਆਂ ਨੌਕਰੀਆਂ ਅਤੇ ਰੁਜ਼ਗਾਰ ਦੇ ਰਸਤਿਆਂ ਨੂੰ ਉਜਾਗਰ ਕਰਦਾ ਹੈ।
ਨੌਜਵਾਨਾਂ ਨੂੰ ਮੌਕਿਆਂ ਦੀ ਲੋੜ ਹੁੰਦੀ ਹੈ ਤਾਂ ਕਿ:
· ਉਹ ਭਰੋਸਾ ਦਿਵਾ ਸਕਣ ਕਿ ਉਹਨਾਂ ਉੱਤੇ ਨਿਰਭਰ ਕੀਤਾ ਜਾ ਸਕਦਾ ਹੈ
· ਉਹ ਦੱਸ ਸਕਣ ਕਿ ਉਹਨਾਂ ਨੂੰ ਕੰਮ ਕਰਨ ਬਾਰੇ ਪਤਾ ਹੈ
· ਉਹ ਆਪਣਾ ਆਤਮਵਿਸ਼ਵਾਸ ਵਧਾ ਸਕਣ
· ਉਹ ਆਪਣੇ ਹੁਨਰ ਦਾ ਵਿਕਾਸ ਕਰ ਸਕਣ।
ਨੌਜਵਾਨ ਲੋਕਾਂ ਲਈ ਕੰਮ ਦੀ ਦੁਨੀਆ ਦੇ ਤਜ਼ਰਬੇ ਲੈਣ ਲਈ ਮੌਕਿਆਂ ਵਿੱਚ ਸ਼ਾਮਲ ਹੈ:

· ਪਾਰਟ-ਟਾਈਮ ਜਾਂ ਕੈਜ਼ੂਅਲ ਨੌਕਰੀ
· ਸਕੂਲ ਪ੍ਰੋਗਰਾਮ ਰਾਹੀਂ ਕੰਮ ਵਾਲੀ ਜਗ੍ਹਾ 'ਤੇ ਸਿਖਲਾਈ ਅਤੇ ਕੰਮ ਦਾ ਤਜ਼ਰਬਾ
· ਕਿਸੇ ਤੋਂ ਦੇਖ ਕੇ ਕੰਮ ਸਿਖਣਾ ਅਤੇ ਕੰਮ ਵਾਲੀ ਥਾਂ ਦੇ ਦੌਰੇ
· ਸਵੈ-ਇੱਛਾ ਨਾਲ ਮੁਫ਼ਤ ਕੰਮ ਕਰਨਾ
· ਕੰਮ ਦੇ ਟਰਾਇਲ ਅਤੇ ਇੰਟਰਨਸ਼ਿਪ
· ਸਪੋਰਟਸ ਕਲੱਬਾਂ
· ਉੱਦਮੀ ਬਣਨਾ ਅਤੇ ਆਪਣਾ ਕੰਮ ਸ਼ੁਰੂ ਕਰਨਾ (ਸਟਾਰਟ ਅੱਪ)।
ਇਹ ਤਜ਼ਰਬਾ ਕੰਮ ਲੱਭਣ ਅਤੇ ਉਸ ਵਿੱਚ ਬਣੇ ਰਹਿਣ ਲਈ, ਅਤੇ ਕੰਮ ਦੀ ਜਗ੍ਹਾ ਵਿੱਚ ਤਰੱਕੀ ਲਈ ਲੋੜੀਂਦੀ ਜਾਣਕਾਰੀ ਅਤੇ ਹੁਨਰ ਨੂੰ ਵਿਕਸਿਤ ਕਰਨ ਵਿੱਚ ਮਦਦ ਕਰੇਗਾ।

ਕੰਮ ਕਰਨ ਦੀਆਂ ਯੋਗਤਾਵਾਂ ਦਾ ਸਿਰਜਣ ਕਰਨਾ
ਕੰਮ ਕਰਨ ਦੀਆਂ ਯੋਗਤਾਵਾਂ ਉਹ ਹੁਨਰ, ਸਿੱਖਿਆ ਅਤੇ ਸਮਝ ਹਨ ਜੋ ਕਿ ਨੌਜਵਾਨਾਂ ਲਈ ਭਵਿੱਖ ਵਿੱਚ ਸਿੱਖਿਆ ਹਾਸਲ ਕਰਨ, ਕੰਮ ਕਰਨ ਅਤੇ ਜੀਵਨ ਲਈ ਚਾਹੀਦੀਆਂ ਹਨ। ਇਹ ਬਹੁਪੱਖੀ ਤਰੀਕੇ ਨਾਲ ਵਰਤਣਯੋਗ ਹੁਨਰ ਹਨ ਜੋ ਜਵਾਨਾਂ ਨੂੰ ਜੀਵਨ ਅਤੇ ਕੰਮ ਵਿੱਚ ਸਫ਼ਲਤਾਪੂਰਨ ਹਿੱਸਾ ਲੈਣ, ਵਿਚਰਣ ਅਤੇ ਅੱਗੇ ਵੱਧਣ ਲਈ ਯੋਗ ਬਣਾਉਂਦੇ ਹਨ। 

ਕੰਮ ਕਰਨ ਦੀਆਂ ਜ਼ਰੂਰੀ ਯੋਗਤਾਵਾਂ ਵਿੱਚ ਸ਼ਾਮਲ ਹਨ:
	· ਸਿਰਜਣਤਾ
	· ਸੰਵਾਦ ਅਤੇ ਦੂਜਿਆਂ ਨਾਲ ਗੱਲਬਾਤ ਦਾ ਹੁਨਰ

	· ਤਰਕਵਾਦੀ ਸੋਚ
	· ਟੀਮ ਨਾਲ ਮਿਲ ਕੇ ਅਤੇ ਜੁੜ ਕੇ ਕੰਮ ਕਰਨਾ

	· ਸਾਖਰਤਾ, ਗਣਿਤ ਦੀ ਸਮਝ ਅਤੇ ਡਿਜਿਟਲ ਸਿੱਖਿਆ
	· ਢਲਣ ਦੀ ਯੋਗਤਾ ਅਤੇ ਦ੍ਰਿੜਤਾ

	· ਮੁਸ਼ਕਲਾਂ ਦਾ ਹੱਲ ਲੱਭਣਾ
	· ਪਹਿਲ ਕਰਨਾ

	· ਸੱਭਿਆਚਾਰਕ ਸੂਝਬੂਝ
	· ਯੋਜਨਾ ਅਤੇ ਪ੍ਰਬੰਧਨ

	· ਨੈਤਿਕ ਅਸੂਲਾਂ ਪ੍ਰਤੀ ਦ੍ਰਿੜਤਾ

